
Procedura za mjerenje, etiketiranje i skladištenje sredstava za čišćenje




1. OPŠTA IZJAVA O POLITICI
Osoblje zaduženo za čišćenje i dezinfekciju radnog prostora i površina ima potpune i jasne upute za provođenje postupaka kroz redovne obuke koje se održavaju na godišnjem nivou u Zavodu. Definisane su metode, učestalost i ostali uslovi  čišćenja i dezinfekcije površina. 
Cilj je spriječiti prijenos patogenih mikroorganizama posredstvom površina, zaštiti osjetljivu populaciju korisnika usluga od patogenih i oportunističkih mikroorganizama iz okoline, održati funkcionalnost i sigurnost prostora, te osigurati čistu i ugodnu okolinu za korisnike usluga, posjetioce i osoblje.

Čišćenje podrazumijeva odstranjivanje nečistoće fizičkim ili fizičko-hemijskim putem. Osim vidljivog onečišćenja, čišćenjem se odstranjuje i znatan dio mikroorganizama, te stvaraju preduslovi za djelotvornu dezinfekciju.

Dezinfekcija je postupak kojim se uništavaju mikroorganizmi do nivoa koja nije štetna za zdravlje. Može se ostvariti primjenom fizikalnih (toplina) ili hemijskih sredstava (dezinficijensi). Neki dezinficijensi uslovljavaju prethodni postupak čišćenja, a neki ostvaruju čišćenje i dezinfekciju istovremeno.
Svi prostori i površine u prostorijama Zavoda nisu jednako podložni kontaminaciji i nemaju jednak potencijal sudjelovanja u prenosu patogenih mikroorganizama. Rizici ovise o namjeni prostora ili površine i prostornoj orijentaciji.



2. PODRUČJE PRIMJENE


  Radnice na održavanju higijene, Komisija za kontrolu infekcije

3. DISTRIBUCIJA I NADZOR

a. Direktor Zavoda, šefovi organizacionih jedinica, glavna i odgovorna sestra Zavoda obavezni su obezbijediti da se sa ovom procedurom upoznaju svi radnici Zavoda.
b. Ova procedura mora biti postavljena na mjestu dostupnom svim radnicima.
c. Direktor Zavoda i glavna sestra Zavoda vrše kontinuiranu primjenu ove procedure.


4. PROCEDURE

Ovom procedurom uređeno je to, gdje se i na koji način skladište i koriste sredstva za čistoću. Postoji zasebna prostorija za odlaganje sredstava, pribora i opreme za vrijeme kada se ne koriste. 
                                                                                                                                                                           
Ovom procedurom uređeno je to, gdje se i na koji način skladište i koriste sredstva za čistoću. Postoji zasebna prostorija za odlaganje sredstava, pribora i opreme za vrijeme kada se ne koriste. 
                                                                                                                                                                           
4.1. Deterdženti i dezinficijensi
4.1.1. Prema osnovnoj podjeli, hemijska sredstva za čišćenje dijele se na deterdžente i dezinficijense. Deterdženti su hemijska sredstva koja se koriste za uklanjanje nečistoća, a djelomično mehanički uklanjaju i mikroorganizme. 
4.1.2. Dezinficijensi su hemijska sredstva koja uništavaju mikroorganizme. Prije postupka dezinfekcije potrebno je sa predmeta i površina očistiti sve tragove nečistoća, dakle potrebno je prvo provesti postupak pranja.
4.1.3. Na tržištu postoje i hemijska sredstva koja sadrže obje komponente te se istovremeno provode pranje i dezinfekcija. Prilikom korištenja određenog hemijskog sredstva, pažnju treba obratiti na preporučenu koncentraciju i potrebno kontaktno vrijeme djelovanja. Većina je sredstava za čišćenje koncentrirana te se dodaju u vodu u tačno određenim razrjeđenjima. 
4.1.4. Potrebno je slijediti upute proizvođača sredstva o načinu pripreme kako bismo učinkovito proveli postupak čišćenja, pranja i dezinfekcije. Ukoliko imamo nisku ili visoku koncentraciju, sredstvo neće pravilno djelovati. Povećana koncentracija hemijskog sredstva može predstavljati opasnost za osobu koja ga primjenjuje.
4.1.5. Također je potrebno držati se uputa proizvođača o potrebnom vremenu djelovanja koje označava minimalno vrijeme kontakta sredstva s predmetom ili površinom koju peremo ili dezinficiramo.
4.1.6. U prostoriji gdje se skladište deterdženti i dezinfincijensi sredstva su uredno složena, te se prvo koriste ona sa kraćim rokom trajanja.
4.2. Osnovne metode čišćenja i dezinfekcije površina:
4.2.1. Ručno čišćenje površina vodom i otopinama sredstava za čišćenje, te namjenskim krpama i brisačima (mop, džoger...)
4.2.2. Jednostepenska dezinfekcija površina sredstvima za čišćenje i dezinfekciju, te namjenskim krpama i brisačima (mop, džoger...)
4.2.3. Odabir metode ovisi o kategoriji rizika prostora i tipu površina.
4.2.4. Pribor i oprema su nužni za propisanu pripremu radnih otopina sredstava za čišćenje i dezinfekciju, djelotvorno sprovođenje postupka i prevenciju prijenosa mikroorganizama između površina različite namjene.
4.2.5. Radi jednostavnije upotrebe i prevencije unakrsne kontaminacije nephodno je da su krpe i posude kodirane bojom prema tipu površine za koje se primjenjuju. 

Ovisno o mogućnostima postoji nekoliko prihvatljivih rješenja:

	POVRŠINA
	PRIBOR

	Vodoravne inertne površine (pod) 
	a) Mop i posude za sredstvo
b) Prethodno impregnirani brisač (mop, džoger)


	Okomite staklene i osjetljive  površine
	a) Posuda ili boca sa sredstvom
b) Prethodno impregnirana namjenska plava krpa


	Kontaktne površine u zoni zdravstvene zaštite
	a) Posuda ili boca sa sredstvom
b) Prethodno impregnirana namjenska plava krpa


	Radne površine
	a) Posuda ili boca sa sredstvom
b) Prethodno impregnirana namjenska bijela krpa


	Kontaktne površine u sanitarnom čvoru
	a) Posuda ili boca sa sredstvom
b) Prethodno impregnirana namjenska žuta krpa 




	WC daska i vanjske površine školjke
	a) Posuda ili boca sa sredstvom
b) Prethodno impregnirana namjenska crvena krpa 


	Unutrašnje površine WC školjke
	Četka za čišćenja WC školjke



4.3. Osnovni elementi sistema upotrebe pribora i opreme za čišćenje:
4.3.1. Plava oznaka za posudu za impregnaciju krpa za kontaktne površine u zoni zdravstvene zaštite  
4.3.2. Crvena oznaka za posudu za impregnaciju krpa za kontaktne površine u sanitarnim prostorima
4.3.3. Posuda za impregnaciju mopova (brisača)
4.3.4. Plave krpe od mikrovlakana za čišćenje i dezinfekciju površina u zoni zdravstvene zaštite
4.3.5. Bijele krpe od mikrovlakana za čišćenje i dezinfekciju radnih  površina
4.3.6. Crvene i žute krpe od mikrovlakana za čišćenje i dezinfekciju kontaktnih površina u sanitarnim prostorima

Budući da primjena ovog sistema podrazumijeva primjenu istog pribora u prostorima različite namjene, postoji opasnost od unakrsne kontaminacije. Kako bi se ista izbjegla, nužna je česta izmjena radne otopine sredstva i strogo pridržavanje redoslijeda čišćenja prostorija i površina unutar prostorije.

4.4. Pribor i oprema se u toku postupka čišćenja i dezinfekcije i sami  kontaminiraju mikroorganizmima, te je potrebno voditi računa o njegovom održavanju:
4.4.1. Oprema i pribor za održavanje čistoće treba biti podijeljen za pojedine kategorije rizika, što podrazumijeva npr.da se na istom mjestu ne mogu odlagati ili držati oprema i pribor za održavanje sanitarnih i radnih površina.
4.4.2. Za sanitarne površine koristi se poseban pribor ili se čiste istim priborom nakon provedenog čišćenja ostalog  prostora.
4.4.3. Brisači (mop, džoger...) se mijenjaju  minimalno kada se vidno uprljaju i svakodnevno se peru mašinski ili ručno, te suše.
4.4.4. Krpe za kontaktne površine mijenjaju se minimalno kada se vidno uprljaju i nakon toga odlažu u spremnik za pranje.
4.4.5. Posude i boce za radne otopine sredstava nakon primjene treba oprati ručno, posušiti i okrenuti naopako.

4.5. Redovno (dnevno) čišćenje i dezinfekcija obuhvata kontaktne površine u zoni zdravstvene zaštite, radne površine, kontaktne površine u sanitarnom čvoru, vodoravne inertne površine iznad nivoa poda (prozorska daska, otvorene police…) i pod.

4.6. Završno čišćenje i dezinfekcija osim površina koje se obuhvataju redovnim  održavanjem, uključuje još i perive zidove, stropove ormara, vrata ormara, krila vrata i dovratnike.

4.7. Periodično čišćenje podrazumijeva pranje prozora i prozorskih okvira, dubinsko čišćenje podova.

     4.8.  Kontrola skladištenja i upotrebe sredstava za čišćenje
     4.8.1. Kontinuiran nadzor nad skladištenjem i upotrebom sredstava za čišćenje prostora i opreme provodi odgovorna osoba  za održavanje čistoće.
     4.8.2. Periodičan nadzor je u nadležnosti Komisije za kontrolu infekcije.

Pomoćni nezdravstveni radnici na poslovima održavanja čistoće odgovorni su za kvalitetno čuvanje i upotrebljavanje sredstava, opreme i pribora za čišćenje iz svog djelokruga rada te poslova koje obavljaju po nalogu neposrednog rukovodioca.
5 . REVIZIJA
Revizija se vrši svake 3 (tri) godine, a po potrebi i ranije.      

